
dakkat muo dakkamest i læk.

19 Dastgo dat buorre, maid aigom, im daǥa, mutto dat bahha, maid im aigo, dam daǥam.

20 Mutto jos dam daǥam, maid im aigo, de im mon šat dat læk, gutte dam dakka, mutto suddo, mi sistam assa.

21 De gavnam mon dalle dam laǥa sistam, go burid aigom dakkat, atte dat, mi bahha læ, munji darvvan;

22 dastgo miella galle must læ Ibmel laǥa guvllui, muo siskaldes olbmu mield;

23 mutto nubbe laǥa mon lattoidam sist oainam, mi barggamen læ muo miela laǥa vuosstai, ja mi valdda muo gidda muo lattoidam suddo laǥa vuollai.

24 Mon varnotes olmuš, gi bæssta muo dam jabmem rubmašest erit?

25 Ibmelam mon gitam Jesus Kristus min hærramek boft. De balvvalam mon, ješ, dalle miela mield Ibmel laǥa, mutto oaǯe mield suddo laǥa.



8. Kapittal.




1 De i læk dalle dal mikkege dubmitusaid sigjidi, guđek Kristus Jesus sist læk, guđek oaǯe mield æi vagjol, mutto vuoiŋa mield;

2 dastgo vuoiŋa lakka, mi Kristus Jesus sist ællem adda, muo læ bæsstam suddo ja jabmem laǥast erit.

3 Dastgo, mi laǥa dakkamest i læm, go famotæbme læi oaǯe boft, dam daǥai Ibmel, go su ječas barne son bijai suddogaslaš oaǯe hame

